
Pou Piblikasyon Imedya: 06/10/2025 GOUVENE KATHY HOCHUL

GOUVENE HOCHUL MANDE POU FLOTE DRAPO YO A DEMI MA AK MONIMAN
YO POU YO LIMEN JON NAN MEMWA ANIVESE ATAK 7 OKTOB LA SOU
IZRAYEL

Yo pral flote drapo a demi ma epi yo pral imen moniman yo 7 oktob

Gouvéné Kathy Hochul jodi a te mande drapo sou bilding Eta yo dwe flote a mwatye
depi nan soléy leve jiska soley kouche nan madi 7 oktdb nan memwa viktim atak
Hamas la sou lzrayél dezan de sa. Anplis de sa, Gouvéné a te bay 16d pou yo limen
moniman yo an jon an solidarite ak |zrayél ansanm ak 48 otaj ki rete yo ki poko
retounen lakay yo.

"Dezan apre atak terib sa a kont pép Izrayel la, nou kanpe avék pép jwif la nan Nouyok
ak toupatou nan mond lan jodi a ak chak jou, epi nou sonje viktim jou trajik sa a ak
moun yo toujou kenbe an otaj jodi a", Gouvéné Hochul te deklare. "Antanke lakay pi
gwo popilasyon jwif ki pa nan lzrayél, nou nan lapenn pou trajedi sa a epi nou kontinye
priye pou res otaj yo retounen an sekirite, pou fen lagé a, ak pou yon lapé dirab."

Moniman Eta yo ki pral limen yo gen ladan:

1TWTC

Pon Gouveéné Mario M. Cuomo (Governor Mario M. Cuomo Bridge)

Pon Kosciuszko (Kosciuszko Bridge)

Batiman SUNY H. Carl McCall lan

Batiman Edikasyon Eta a (State Education Building)

Batiman Alfred E. Smith State Office (Alfred E. Smith State Office Building) la
Empire State Plaza

Pak Ekspozisyon Eta - Potay Prensipal ak Sant Ekspozisyon

Chit Nyagara (Niagara Falls)

Pon "Franklin D. Roosevelt" nan Mid-Hudson

Téminal Grand Central (Grand Central Terminal) la - Vyadik Pershing Square
(Pershing Square Viaduct) a

Potay Enténasyonal Ayewopod Albany (Albany International Airport Gateway)
MTA LIRR - East End Gateway nan Penn Station

Pon Flotan nan Fairport (Fairport Lift Bridge) sou Kanal Erie a

Moynihan Train Hall



Nan kbmansman semén sa a, jou ki pi sakre nan kalandriye jwif la te gate pa yon zak
vyolans antisemit terib nan Manchester, Angleté. Pou pran anpil prekosyon, Gouvene
Hochul ap mande Lapolis Eta Nouyok la (New York State Police) pou ogmante patwouy
nan sit relijye yo epi komanse kontakte kominote jwif yo nan tout eta a. Patwouy inifom
ki ranfose yo rete an plas semeén sa a, epi Inite Entélijans Kont Teworis (Counter
Terrorism Intelligence Unit, CTIU) eta a ak ekip operasyon espesyal yo pral angaje nét
ale.

